
Հիմք ընդունելով «Բաժնետիրական ընկերությունների մաuին» Հայաuտանի Հանրա​պետության oրենքի 67-րդ հոդվածը՝ Հայաստանի Հանրապետության կառավարությունը    ո ր ո շ ու մ     է.
1. Հայաստանի Հանրապետության էներգետիկ ենթակառուցվածքների և բնական պաշարների  նախարարին` օրենսդրությամբ սահմանված կարգով, ապահովել որոշման ընդունում՝ 100 տոկոս պետական մասնակցությամբ «Բարձրավոլտ էլեկտրացանցեր» փակ բաժ​նետիրական ընկերության կողմից սեփականության իրավունքով իրեն պատկանող   2018 թվականի նոյեմբերի 1-ի դրությամբ 78 143 372 դրամ հաշվեկշռային արժեք ունեցող զբոսանավը` «Հրապարակային սակարկությունների մասին» Հայաստանի Հանրապետության օրենքով սահմանված կարգով դասական աճուրդով օտարելու մասին՝ որպես մեկնարկային գին սահմանելով Հայաստանի Հանրապետության օրենսդրությամբ սահմանված կարգով անկախ գնահատողի կողմից գնահատված  90 915 000 դրամ շուկայական արժեքը:
ՏԵՂԵԿԱՆՔ-ՀԻՄՆԱՎՈՐՈՒՄ

«Գույք օտարելու թույլտվություն տալու մասին»  ՀՀ կառավարության որոշման նախագծի վերաբերյալ
	1.
	Անհրաժեշտությունը

	
	   Հայաստանի Հանրապետության էներգետիկ ենթակառուցվածքների և բնական պաշարների  նախարարին` օրենսդրությամբ սահմանված կարգով, ապահովել որոշման ընդունում՝ 100 տոկոս պետական մասնակցությամբ Ընկերության կողմից սեփականության իրավունքով իրեն պատկանող   01.11.2018թ. դրությամբ 78 143 372 դրամ հաշվեկշռային արժեք ունեցող զբոսանավը` «Հրապարակային սակարկությունների մասին» օրենքով սահմանված կարգով՝ դասական աճուրդով օտարելու մասին՝ որպես մեկնարկային գին սահմանելով օրենսդրությամբ սահմանված կարգով անկախ գնահատողի կողմից գնահատված  90 915 000 դրամ շուկայական արժեքը:

	2.
	Ընթացիկ իրավիճակը և խնդիրները

	
	  Որոշման նախագծում նշված զբոսանավը տեղակայված է Սևանա լճում և մինչ այժմ սպասարկել է ՀՀ բարձրագույն ղեկավարությանը և բարձրաստիճան հյուրերին՝ Սևանա լճում տարբեր միջոցառումների ընթացքում: 

  Վերը նշված նպատակով զբոսանավի հետագա շահագործման անհրաժեշտությունը և նպատակահարմարությունը այլևս չկա,  այդ իսկ պատճառով որոշման նախագծով թույլատրվում է  Ընկերւթյանը՝ աճուրդով օտարել զբոսանավը:

	3.
	Կարգավորման նպատակը և բնույթը

	
	Ընկերության սեփականությունը հանդիսացող զբոսանավը աճուրդով օտարելու թույլտվություն տալու վերաբերյալ:

	4.
	Նախագծի մշակման գործընթացում ներգրավված ինստիտուտները և անձիք   

	
	ՀՀ էներգետիկ ենթակառուցվածքների և բնական պաշարների նախարարություն:

	6.
	Ակնկալվող արդյունքը

	
	Ընկերության հաշվեկշռում հաշվառվող զբոսանավի աճուրդով օտարում:


ՏԵՂԵԿԱՆՔ
«Գույք օտարելու թույլտվություն տալու մասին»  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ

«Գույք օտարելու թույլտվություն տալու մասին»  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

ՏԵՂԵԿԱՆՔ

«Գույք օտարելու թույլտվություն տալու մասին»  ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ
«Գույք օտարելու թույլտվություն տալու մասին»  ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

